Nora Muñoa Guenaga
Finantza Zuzenbidea I
1. IKASGAIA: SARRERA
1. FINANTZA ZUZENBIDEAREN KONTZEPTUA ETA EDUKIA
Finantza Zuzenbidea Zuzenbide Publikoaren adarra da eta Zuzenbide Administratiboa du oinarri gisa. Edukiaren aldetik, estatuaren eta beste erakundeen finantza jarduera eraentzen duten arau bilduma da. Hau da, izaera publikoko behar ekonomikoak asetzeko sarrerak eta gastuak eraentzen dituzten arauak aztertzen ditu. Beraz, Finantza Zuzenbideak bi adar handitan puskatzen da:
· Tributu Zuzenbidea.
· Aurrekontu Zuzenbidea.
2. FINANTZA ZUZENBIDEAK ZUZENBIDEAREN BESTE ADARREKIN DITUEN HARREMANAK
1) Konstituzio Zuzenbidea: Finantza Zuzenbidearen printzipio nagusiak Konstituzioan daude (33.1 eta 33.3). Garrantzitsuena Lege Erreserba da  izan ere, finantza munduko edozer gauza legez arautzen baita.

2) Zuzenbide Administratiboa: Finantza Zuzenbidea Zuzenbide Administratiboaren zati handi bat da, sarrerak eta gastu publikoa aplikatzeko izaera administratiboko prozedura aplikatzen da. Gainera, Zuzenbide Administratiboa Zuzenbide Finantzieroaren supletorioa da.

3) Zigor Zuzenbidea: Arau hauste eta zehapenetan, zigor ordenamenduaren printzipioak aplikatzen dira. Bestalde, ogasun publikoaren aurkako delituak zigor kodean arautzen dira.

4) Zuzenbide Prozesala: Ekonomia administraziozko erreklamazioak errekurtso kontentzioso administratiboan oinarritzen dira.

5) Nazioarteko Zuzenbide Publikoa: Europar Batasunaren araudiak Estatuaren finantza ahalmenak mugatu ditu gainera nazioarteko zergapetze bikoitza saihesteko, hitzarmenak sinatu ondotik errespetatu behar dira.

6) Zuzenbide Zibila: honen kontzeptuak eta kategoriak bereganatu ditu Finantz zuzenbideak, bereziki Tributu Zuzenbideak, adibidez, obligazio kontzeptua, kreditu eskubideak...

7) Merkatal Zuzenbidea: bere erakunde batzuk hartu ditu eta aldiz, honen ondorioz, merkataritza kontratu batzuk indartu egin dira eta beste batzuk galdu egin dira.

8) Lan Zuzenbidea: Lotura nabaria du Gizarte Segurantzari egiten diren kotizazioekin. Doktrinaren arabera, tributuen izaera dute.

9) Nazioarteko Zuzenbide Pribatua: gero eta garrantzia handiagoa du jarduera ekonomikoak estatuaren eremuak gainditzen dutena.
3. FINANTZA ZUZENBIDEA ETA TRIBUTU ZUZENBIDEA
Tributu Zuzenbidea Finantza Zuzenbidearen zati handi bat da eta tributuen aplikazioa eta ezarpena eraentzen ditu. Tributuak sarrera publikoen mota bat dira. Tributu Zuzenbideak bi zati ditu:
· Zati orokorra: tributuen aspektu orokorrak aztertzen dira.
· Zati materiala eta Zuzenbide formala (tributuen berrikuspena, likidazioa...).


2. IKASGAIA: TRIBUTU ZUZENBIDEAREN ITURRIAK
1. KONSTITUZIOA , NAZIOARTEKO ITUNAK... 
(Liburutik eta lan bat egin behar da gaia kentzeko)
2. DEKRETU LEGEA
Gobernuak egindako arauak dira Dekretu Legeak, baina Lege indarra dute. Dekretu Legeek ez dute oinarria Legebiltzarrak emandako eskuordetzan, baizik eta benetako larrialdian eta presazko beharrean (EK 83). Diputatuen Kongresuak, Gobernuak emandako araua berretsi egin behar du (EK 86.2). Gai batzuetan hala ere, ezin da erabili Dekretu Legea: Estatuaren oinarrizko erakundeen ordenamendua; Konstituzioaren lehendabiziko tituluan araututako hiritarren eskubide, eginbehar eta askatasunak; Autonomia Erkidegoen eraentza; eta hauteskundeen eraentza orokorra ezin izango da Dekretu Lege bidez arautu.
Tributu arloan arazoa sortzen da Konstituzioaren 31.artikuluan daudelako tributuen printzipio nagusiak eta artikulu hau I.Tituluan dago. Doktrinan hiru tesi bereizten dira honen inguruan:
a. Batzuen ustez, Konstituzioaren 86.1.artikuluaren debekua kontutan hartuta, Dekretu Lege batek ezin ditu tributuak eratu eta aldatu. Baina hau baztertuta geratzen da Konstituzioak Dekretu Legea onartu baitzuen.

b. Beste autore batzuk, Konstituzioaren 86.1.artikulua legezkotasun printzipioarekin lotzen dute. Printzipio hau Konstituzioaren 31.3.artikuluan dago. Sektore honen ustez, tributuetan Dekretua Legea erabili daiteke, Lege erreserba batean dauden gaietan izan ezik. Tesi hau Auzitegi Konstituzionalak 6/1983ko epaian jaso zuen.

c. Autore batzuk diote, 86.1artikulua Konstituzioaren 31.1.artikuluak ezarritako tributuak ordaintzeko  betebeharrarekin erlazionatu behar dela eta horregatik Dekretu Legea ezin da erabili eginbehar horren oinarrizko edukia ukitzeko. Tesi hau Auzitegi Konstituzionalak jaso zuen 182/1997 epaian.


3. IKASGAIA: EKONOMIA ITUNA (Kontzertu ekonomikoa)
1.KONTZEPTUA
EAEko Estatutuaren 41.1.artikuluak ezarri zuen, Estatu eta EAEren arteko tributu harremanak arautuko dira tradiziozko foru sistema jarraituz ekonomia itun edo hitzarmenaren bidez. Gaur egun, lurralde historiko bakoitzean foru ogasun bat dago eta Estatutuaren 41.2.b.artikuluak hau egiteko eskuduntzak bereganatu dituzte: Aduanaren errentak kanpo utzita, zerga guztien ordainarazpen, kudeaketa, likidazioa, bilketa eta ikuskapena egitea. Honetaz gain, foru ogasunek zergak berrikus ditzakete. Bestalde, Gipuzkoa, Bizkaia eta Arabak bakoitzak bere araudia egiten du eta bere kudeaketa ere eramaten du. Eskuduntza hauen iturriak ez daude estatutuan, XIX.mendetik datozen eskubide historikoak dira.
2. EKONOMIA ITUNAREN EDUKIA
Itunak bi zati ditu:
1) Tributu harremanei buruzko zatia: zerga bakoitzaren araudia eta kudeaketa norena den zehazten da.

2) Kupoa: kupoa finkatzen da EAEk Estatuaren zama orokorrak ordaintzeko zenbat ordaindu behar duen. Hau da, estatuak bere eskuduntzak garatzerakoan izandako gastuak ordaintzeko eman behar duen zenbatekoa da EAEk.
3. PRINTZIPIO OROKORRAK
Lurralde bakoitzak bere tributu sistema ezartzerakoan printzipio batzuk errespetatu behar ditu:
a. Solidaritate printzipioa.
b. Estatuaren tributuen ordenamendu orokorra kontutan hartzea.
c. Estatuarekin eta beste herrialdeekin harmonizazio fiskala izatea.
d. Estatu espainiarrak sinatutako nazioarteko hitzarmenak bete behar dira.
4. MUGAK ETA TRIBUTU MOTAK
· MUGAK: Lurralde historiko bakoitzak tributuak ezarri eta arautzerakoan muga batzuk errespetatu behar ditu:

1. Terminologia eta kontzeptuak Tributuen Lege Orokorrean jasotakoak izan beharko dute.
2. Estatuan dagoen osoko presio fiskal berdina errespetatu behar da.
3. Zerbitzu edo ondasun eta pertsonen zirkulazio librea bermatu behar da.
4. Industria, merkataritza eta beste jardueretan lurralde amankomunean dagoen sailkapen bera erabili behar da.

· TRIBUTU MOTAK: 

A. Itundutako Tributuak: kudeaketa eta bilketa Foru Ogasunek egiten dute. Bi mota bereizten dira:

1. Araugintza ahalmena autonomoa duten tributuak: lurralde historiko bakoitzak egiten du araudia, adibidez, Pertsona Fisikoen Errenten gaineko Zerga, Elkarteen gaineko Zerga, Oinordetza Zerga...
2. Araudu amankomuneko Itundutako Tributuak: kudeaketa lurralde historikoak egiten du, baina araudia Estatuarena da eta aitorpena eta sarrera egiteko epeak eta ereduak bakarrik alda ditzake lurralde historikoak. Adibidez, BEZ-a (IVA).

B. Itunduta ez dauden Tributuak edo Estatuarenak: kudeaketa eta bilketa Estatuak egiten du. Inportazio gaineko arantzel eskubidea eta zerga berezietan eta BEZ-aren inportazioetan ezarritako kargak izango dira. Kasu hauetan, araudia, kudeaketa, ikuskapena eta bilketa Estatuak egingo ditu.

4.ikasgaia: KONSTITUZIOAN DAUDEN PRINTZIPIOAK 

1.LEGE ERRESERBAREN PRINTZIPIOA:
1. OINARRIA: Konstituzioaren 31.3.artikuluan arautzen da, ondarezko prestazio publikoak soilik legearen arabera ezarri daitezkeela. Tributuei aipamena eginez, Konstituzioaren 133.1 artikuluak dio, Estatuaren Tributu boterea legearen bidez egikarituko dela. 

Zergatik dago Lege Erreserba Tributuetan? Printzipio honen oinarria autoinposaketan dago. Subjektuak Tributuak onartu behar ditu bere ordezkariek ezarri dituztelako. Bestalde, printzipio honekin ziurtasun juridikoa bermatzen da.

2. IZAERA PUBLIKOKO ONDAREZKO PRESTAZIOAREN KONTZEPTUA: Kontzeptu honek bi arazo sortzen ditu:

A. Lege erreserbaren printzipioak zer prestazio bereganatzen dituen. Konstituzioak tributu hitza erabili beharrean, ondarezko prestazio publiko kontzeptu zabalagoa aipatzen du eta hau administrazioak aldebakarrek ezartzen du eta prestazio honek bi ezaugarri ditu:
· Ondarezkoa da (dirua, gauzak...).
· Publikoa da, hau da, tributuez gain beste prestazio publikoak ere hartzen ditu, hala nola, Gizarte Segurantzari ordaintzen zaizkion kotizazioak. Betiere, Tributuak izango direlarik garrantzitsuak.

B. Lege erreserbaren printzipioak barneratzen dituen osagaiak. Tributuaren oinarrizko osagaiak legearen bidez arautu behar dira. Ondorengoak dira:
· Osagai garrantzitsuena, Tributuak ordaintzeko betebeharra sortzen duten egitateak dira, egitate zergagarriak alegia.
· Nork ordaindu behar dituen Tributuak (subjektu pasiboa).
· Zenbat ordaindu behar den: zerga oinarriak, karga tasak eta kuota.
* Hiru aspektu hauetaz gain, legeak arautu behar ditu subjektuaren eskubide, berme eta betebeharrak, bereziki, eskubideak mugatzen direnean. Gainera, salbuespenak ere eta orokorrean zerga onurak legearen bidez ezarri beharko dira Konstituzioaren 133.3 artikulua jarraiki. Nahiz eta artikuluak Estatua soilik aipatu, erregela hau Autonomia Erkidegoei eta toki korporazioei ere aplikatzen zaie. Lege erreserbatik kanpo geratzen dira prozedura gaiak, hala nola, ordaindu beharreko lekua, epeak... Kasu hauetan nahikoa izango da erregelamenduarekin.

3. LEGE ERRESEGAREN HEDADURA: ERRESERBA ERLATIBOA: erreserba absolutuetan legeak gai guztia arautu behar du erregelamenduaren erabilera baztertuz. Erreserba erlatiboan aldiz, legeak printzipio nagusiak ezartzen ditu eta bestea erregelamenduak garatuko du. Tributuen lege erreserba erlatiboa da, Konstituzioak ez baitu agintzen legeen bitartez ezarri behar direla Tributuak, baizik eta legearen arabera ezarri behar direla. Horrela, Toki Korporazioen Konstituzioaren 142.artikuluan ezagututako finantza autonomia babesten da eta ordenantzen bidez Tributuen araudia garatu dezakete, Toki Ogasunaren legea errespetatuz.

4. LEGE ERRESERBA ETA TLO (Tributuen Lege Orokorra): Tributuen Lege Orokorraren 8.artikuluak biltzen ditu legearen bidez arautu behar diren gaiak, hala nola, preskripzio epeak, zortzapena, denbora...

5.ikasgaia: TRIBUTUAK: GAI HAU ALDIZKARITIK IKASI !!!
1. KONTZEPTUA:
1. TASAK
2. KONTRIBUZIO BEREZIAK
3. ZERGAK
2. EDUKI EKONOMIKOA DEN BETEBEHARRA ETA BOTERE PUBLIKOAK
3. EZAUGARRI NAGUSIAK 
1. HERTSAPENA: alde bakarrez ezarritakoa
2. KONTRIBUZIO IZAERA: gastu publikoak asetzeko
* Batzuetan, beste helburu batzuk (adbz: alkoholaren gaineko zerga)

4. EZAUGARRIAK
1. Ekonomia ahalbidea kargatu
2. Zuzenbide Publikoko sarreretan garrantzitsuena
3. Diruzko izaera dute (kasu batzuetan gauza bidez)
4. Ez da arau hauste baten zehapena
5. Ez dira kargatzen bakarrik Espainiako Naziokotasuna dutenei
6. Kreditu eskubide bezala funtzionatzen du, baina berezitasun batzuekin

5. MOTAK
1. TASAK: Administrazioaren jardun zehatz bat, pertsona jakin batentzat onura
2. KONTRIBUZIO BEREZIAK: pertsona talde batentzat (Adbz: auto batean agiriak jarri)
3. ZERGAK: ordaindu bakarrik ahal ekonomikoaren arabera
TASAK: 
1. Herri jabariaren erabilera pribatiboa edota aprobetxamendu berezia 
2. Zerbitzu prestazioak edo jarduerak, subjektu pasiboak:
a. Bere borondatez eskatu edo jasotakoak ez badira. Eskaera ez da borondatezkoa, nahita nahiez egin behar da (Adbz. Zaborraren bilketa).
b. Sektore pribatuak ez ditu ematen, legezko monopolioa edo de facto. Hau da, sektore pribatuak ez du parte hartzen. 
*Baita ere hertsapena gertatuko da zerbitzua nahitaezkoa denean (Adbz. Unibertsitateko ikasketetan).
3. Tasak ez dira:
a. Prezio Publikoak: subjektuak aukera du erakunde publikora jo (prezio publikoa ordaindu) edo prezio pribatu bat ordaindu sektore pribatura joanda. Baldintzak:
· Eskaera askea da (prestazio edo zerbitzua ezin da eguneroko bizitzarako ezinbestekoa izan).
· Zerbitzu edo jarduera monopolio eraentzapean ez ematea.
· Lege erreserba (prezio publikoak ez).
· Zenbatekoa: Tasak gehienez kostua eskatzen du, prezio publikoak gutxienez kostua.
KONTRIBUZIO BEREZIAK: Bi arrazoi: obra publikoa egin delako edo zerbitzu publikoa eman edo zabaldu delako. Onura bat lortu edo bere ondasunen balio handitzea:
· Herri lanak egiteagatik: argindarra jarri auzo batean.
· Zerbitzu publikoak ezarri edo hedatzeagatik: suhiltzaile zerbitzua.

1. Ezaugarriak:
a. Ez dira derrigorrezkoak, aukerazkoak dira.
b. Toki erakundeentzat iturri komuna da.
c. Lotutako tributua da, bildutako dirua bakarrik erabili daiteke obra edo zerbitzuen kostua ordaintzeko (tributo afectado).
d. Subjektu pasiboak (zeinek ordaindu behar du): pertsona fisikoak, juridikoak eta nortasun juridikorik gabeko erakundea. Noiz eratzen dira subjektu pasiboak: Obrak egiteagatik edo zerbitzuak ezartzeagatik onura bereziak jasotzen badituzte. Zuzeneko lotura izan behar da obra edo zerbitzuak ezarri edo hedatu eta subjektu pasiboek jasotzen dituzten onuren artean.
e. Oinarri zergagarria: toki erakundeak benetan izan duen kostuaren %90 da gehienez.
f. Kuota (bakoitzak zenbat ordaindu behar du): onuradun guztien artean banatzen da irizpide batzuk jarraituz, adibidez, eraikinen fatxadaren luzeera.
g. Noiz sortzen da obligazioa ordaintzeko (zortzapena): obra bukatu edota zerbitzua ematen hasten denean.
ZERGAK: Kontraprestaziorik gabe ordaintzen dira (ahalmen ekonomikoa agertzeagatik)
1. 2 Kritika:
a. Ahalmen ekonomikoa beste tributuetan ere agertzen da.
b. Kontraprestazioarik gabe (zuzenbide zibila).
2. Motak:
a. Zerga pertsonalak: Adbz. Pertsona Fisikoen Errentaren gaineko zerga. 
b. Zerga Errealak: Adbz. Balio Erantsiaren gaineko Zerga. 
c. Zerga subjektiboak: subjektu pasiboaren inguruabar pertsonalak hartzen ditu kontuan tributu zorra zehatzeko. Adbz. PFEZ.
d. Zerga objektiboak: subjektu pasiboaren ezaugarri pertsonalek ez dute garrantzirik tributu zorra zehazteko. 
e. Aldizkako zergak: zerga egitateak denboran zehar dirau eta legegileak denbora hori zatitu egiten du tributu zorra ezarri ahal izateko. Adbz. PFEZ.
f. Instanteko zergak: zerga egitateak epealdi jakin batean agortzen da.
g. Zuzeneko zergak: ekonomiaren ikuspuntutik aberastasuna zuzenean ukitzen dutenak dira, pertsonaren ondarea edo errenta kargatuz.
h. Zeharkako zergak: zeharka bakarrik dute eragina aberastasunean pertsonaren erabilera eta gastua kargatuz.
Ez du garrantzia juridikorik, SAINT DE BUJANDAK, zuzeneko zerga metodoaren eta zeharkako zerga metodoaren artean egiten du berezitzea. Lehenengoetan, legegileak karga Eta zeharkako zerga metodoetan, ordaindutakoa berreskuratzeko ahalmena ematen dizkio tributu arauak zergaren subjektu pasiboari. Harreman juridiko tributariotik kanpo dago. PFEZ zuzeneko zerga metodoaren adibide garbia da.  Eta alkohola edo tabakoaren zerga, zeharkako zerga da.

6.ikasgaia: TRIBUTU ARAUAK DENBORAN ETA LURRALDEAN
1. INDARRALDIAREN HASIERA:
Tributuen Lege Orokorraren 10.artikuluak xedatzen duenez, indarrean jartzen dira aldizkari ofizial egokian oso osorik argitaratu eta hogeigarren egunean arauak besterik xedatu ezean. Arauak epe zehaztugabean aplikatuko dira epe zehatzik ezarri ezean. Kode Zibileko arau orokorrak badu salbuespena toki administrazioaren esparruan, Toki Korporazioek emandako ordenantza fiskalak ez dute 20 eguneko eperik bete behar indarrean sartzeko ordenantzok Probintziako Aldizkari Ofizialean edo hala denean, Probintzia bakarreko Autonomia Erkidegoko Aldizkarian edo behin betiko argitaratzeaz batera jartzen dira indarrean (Toki Eraentzaren Oinarriak Arauzkotzeko Legearen 107.1 artikulua).
2. INDARRALDIAREN BUKAERA:
Atal honetan ez dago arau berezirik, Tributu legeen iraupena zehaztugabea edo aldi baterakoa izan daiteke. Lehenengoen kasuan, indarraldia horiek indarrik gabe uzten direnean amaitzen da. Aldi baterako arauen kasuan, indarraldia euren epe muga heltzean amaitzen da. Aldi baterako arauen adibidea, aurrekontu legetan jasotako tributuen aldarazpena litzateke. Aldarazpen horiek iraunkorrak izan daitezke eta kasu horretan antolamenduaren zati dira aurrekontuko egitaldian amaitutakoan ere, baina askotan aurrekontuko ekitaldiari soilik aplikatzen zaizkio. Iraupen zehaztugabea duten arauen indarraldia bukatu dadin, indarrik gabe utzi behar dira. Hau da, iraunkor lege batek indarrik gabe utzi behar dio geroko lege batek. Espreski edo modu isilean indargabetu dezake aurreko araua:
-Isilbidezko indargabetzea: aurrekoa gerokoarekin bateraezina den heinean, hau da, geroko legeak aurrekoaren gai berbera arautu eta bien artean bateraezintasuna sortzen denean. Aurrekoa indarrik gabe gelditzen da nahiz eta geroko legeak ez adierazi ezer. Indargabetze honek, eragozpenak sor ditzake. Baina eragozpenak errez saihestu daitezke tributu lege orokorraren 9.2. artikulua kontuan hartuta. Artikulu honen arabera, nolabaiteko aldaketa dakarren lege edo erregelamenduak aipatu behar ditu aldarazpen horrek ukituriko arauak. Indargabetuak gelditu diren arauak eta aldatu diren arauen idazkera berria bildu behar ditu arau berriak. Lege bat konstituzioaren aurkakoa dela adierazten denetan, konstituzioaren kontrakoa ez den zatia bakarrik iraungo du indarrean Konstituzioaren 164.art. konstituzio aurkakotasun adierazpena ere, legeen indarraldia amaitzeko beste modu bat izango litzateke. Hala ere, ezin ditugu parekatu konstituzio aurkakotasunaren arrazoizko deuseztasuna eta indargabetze arrunta. Deuseztasunak ondorio askoz zabalagoak ekartzen dituelako. Hala eta guztiz ere, 1989ko otsailaren 20an, emandako 45/89 epaian konstituzio auzitegiak adierazi zuen orduko errentaren gaineko zergaren legeak jasotako artikulu batzuk konstituzioaren aurkakoak zirela. Kasu horretan, ez zen erabateko deuseztasuna aplikatu. Alderantziz, gauza epaitua zuten indarraren egoerak edota tributu zorrak zein kuotak ordaindu eta gero inolako erreklamaziorik edo errekurtsorik jarri ez zuten egoerak bere artan utzi zituen KA-ak. 
Tributo legeek ultra indarraldia izan dezakete, lege bat berariaz edo isil bidez indargabetu aurretik sortutako egitatezko egoerei aplikatzen zaie. Adibiderik garbiena zenbait onura fiskaletan dago. Lege berriak aurretik zeuden onurak ezabatzen ditu. Baina lege zaharren arabera eman zirenak indarrean jarraitzen dute. 

-Espreski indargabetzea: Legegileak egiten du. 

3. TRIBUTU ARAUEN ARAUEN ATZERAERAGINKORATASUNA:
Ez dago debekatuta normala ez izan arren, hau da, ez dago espreski debekatuta. Auzitegi Konstituzionalak muga bat ezarri du: ziurtasun juridikoaren printzipioa ezin du apurtu, beraz, kasu bakoitza aztertu behar da eta A.Konstituzionalak aztertzen du. 
1. Atzeraeragintasun osoa: Araua aplikatzen da  aurretik sortutako egoerei adib instanteko tribututan gertatzen da hau. 

2. Atzeraeragintasun inpropioa edo tarteko gradukoa: aldizkako tributuetan gertatzen da. Epealdia hasi zen eta bukatu gabe aldatzen da araua. 
AK-ak bi kasuei erantzuna eman die. Lehenengoari dagokionez, bakarrik ziurtasun juridikoaren printzipioa apur daiteke interes orokorraren arrazoi oso garrantzitsuak badaude. Bigarrenari dagokionez, alderatu egin behar dira ziurtasun juridikoaren printzipioa eta kasuaren inguruabar zehatzak. 
Bestelako arauek bezala, tributu xedapenek ondorioak sortzen dituzte indarrean jartzean geroztik. Xedapen hauek aplikatu ahal dira aurretik sortutako egoerei? Tributuen Lege Orokorrak, tributu arauen atzera eraginkortasuna jorratu du Kode zibilaren 2.3.artikuluan bezala. Honen arabera, legeek ez dute atzeraeraginezko ondoriorik, lege beraiek kontrakorik xedatzen ez badute. Konstituzioak 9.3. artikuluan dio ez dutela atzera eraginkortasunaren ondoriorik, norbanakoen aldekoak ez diren xedapen zehatzaileek eta banako eskubideak murrizten dituztenek. Konstituzioan ez dira tributu arauak aipatzen.  Atzera eraginezko ondorioak dituen legeak, konstituzioaren aurkakoa izan dadin konstituzioan bertan jasotako beste printzipio batzuk urratu behar ditu. Esaterako, ziurtasun juridikoaren printzipioa edota arbitraritatearen debekua. Tributuei dagokionez, tributu arau hauste, zehapenak eta errekargoak arautzen dituzten legeek ezin dute atzera eraginezko ondoriorik izan. Tributu lege orokorraren 10.2.artikuloak xedatzen du lege hauek atzera eraginezko ondorioak izan ditzaketela euren aplikazioa onuragarriagoa denean subjektuarentzat. 
Atzeraeraginkortasun inpropioaren arazoa: Berez, atzeraeraginkortasun hau ez da benetako atzeraeragintasuna. Baina ondorioak sortzen ditu atzera eraginez. Adib pertsona fisikoaren errentaren gaineko zerga urtarrilaren 20 izan da, baina  ordaintzeko obligazioa abenduaren 31 arte ez da sortzen. Kasu honi atzeraerainkortasun inpropioa deritzo. Abenduaren 31an sortzen da, urtarrileko zerga egitateari abenduko lehen aldaketa aplikatzen zaiolako. Tributu lege orokorraren 10.2.artikuluak dio printzipioz ezin dena atzeraeraginkortasun inpropiorik sortu. Izan ere, tributu arauaren aldaketak aplikatu behar zaizkio ordutik aurrera hasiko den zerga aldiari. Xedapen interpretatzaileak interpretatzeko bakarrik badaude, ez dago inolako atzeraeraginik. Xedapen hauek ez dutelako arauzko baliorik eta ordenamendu juridikoa ez dutelako berritzen. Doktrinak dio, zerbait interpretatu edo argitzearen aitzakiarekin xedapen horiek erabiltzen badira antolamendu juridikoa aldatzeko, orduan xedapen hauek ezin dira onartu. 
4. TRIBUTU ARAUEN ERANGINGARRITASUNA LURRALDEAN:
Tributuen lege orokorrak 11.artikuluan arautzen du lurraldeko ezarpen esparrua. Bi irizpide nagusi daude:
· Naziokotasuna: Tributu legea aplikatu behar zaio Espainiako naziotasuna duen edonori. Horren bizilekua edo errentak non jasotzen diren kontutan izan gabe. 

· Lurraldetasuna: Espainiako tributu legeak bakarrik aplikatzen zaizkie estatuko lurraldean erresidentzia dutenei. Baita lurralde horrekin harremana dutenei esaterako, errentak bertan lortzen dituztenei. 
Beraz tributuak aplikatuko dira lurraldetasunaren arabera edo erresidentziaren arabera. Legeak dio erresidentzia hartzen dela kontuan. Izaera pertsonala duten tributuak eskatzen dira erresidentziaren arabera. Pertsonala bada eskatuko da erresidentziaren arabera aplikatzea.
Gaur egungo tributu zuzenbidean, lurraldetasun irizpidea aplikatzen da esangura bikoitz honekin: tributua aplikatzen zaie lurralde jakin batean erresidentzia dutenei edota lurralde horrekin harremanen bat dutenei. 
TLO 11art.: tributuak erresidentzi edota lurraldetasunaren arabera aplikatuko dira. Baina “en su defecto” legeak ezer esaten ez badu izaera pertsonaleko tributuak erresidentzia arabera ezarriko dira. 
Tributuak izaera pertsonala dutenean (pertsonaren erresidentziaren arabera). 
[bookmark: _GoBack]Gainerako tributuetan, lurraldetasun printzipioa aplikatuko da. Lurraldetasun printzipioa aplikatzen bada, zerga egitatea non egin den hartuko da kontuan. Esaterako, ondasun bat eskuratzean edo zerbitzu bat ematean lurraldetasunaren arabera, zerga egitate horiek non gauzatu diren hartzen da kontuan. Tributua pertsonala denean, esaterako PFEGZ ez du axola errenta non lortzen den. Kasuan kasuko lege zehatzak kontrako agindu ezean, tributuen lege orokorrak ezarritako irizpidea aplikatzen da. 
Hortaz, tributuek izaera pertsonala dutenean lotunea (puntu de conexion) pertsonen ohiko erresidentzia izango da. Gainerako tributuetan, pertsonalak ez direnetan, irizpide lurraldetarra aplikatuko da.  Lurraldetasun irizpidea aplikatzen bada, zerga egitatea non egin den eta toki hori hartuko da kontutan. Adibidez, ondasun bat eskuratzea edo zerbitzu bat ematea zerga egitateak dira eta lurraldetasun irizpidearen arabera, zerga egitate horiek non gauzatu diren hartzen da kontutan. Tributua pertsonala denean, adibidez, pertsona fisikoen gaineko errentaren zergan, ez du axola errenta non lortzen den. Horrelakoetan errenta hartzaileak duen ohiko erresidentzia da estatuaren legeak aplikatzea duen lehentasunaren irizpidea. Kasuan kasuko lege zehatzak kontrakorik agindu ezean, tributuen lege orokorrak ezarritako irizpideak aplikatuko dira. Normalean arau hau, toki ogasunen legeak ezer ez duenean esaten aplikatuko da, hau da, irizpiderik ezartzen duenean. Adibidez, ondasun higiezinen gaineko zergen legean, …..? eta jarduera ekonomikoen zergan, jarduera garatzen duen lurraldeak. 

7.ikasgaia: TRIBUTU ARAUEN INTERPRETAZIOA, KALIFIKAZIOA, INTEGRAZIOA ETA KONTSULTA
1.TRIBUTU ARAUEN INTERPRETAZIOA
1963ko Tributu Lege Arauak hau adierazten zuen 23.1 artikuluan: tributu arauak Zuzenbidean onartutako irizpideen arabera interpretatuko dira. Itxura batean artikuluak tautologia bat zuzen. Tributu arauak beste arauak bezala, Zuzenbideak onartutako irizpideak jarraituta interpretatu behar direlako. Baina bere azalpena zeukan egin zen garaian, hau da, 1963an. Orduan, tributuen interpretazioaren inguruan, tesi ezberdinak zeuden, adibidez, errealitate ekonomikoaren teoria jarraituta, interpretazioa egiterakoan errealitate ekonomikoa kontutan hartu behar zen. Aurrerapauso handia izan zen Tributuen Lege Orokorrak adieraztea, tributu arauak beste arauak bezala interpretatuko zirela. 
Gaur egungo Tributu Legea 2003koa da eta 12.1 artikuluan gauza bera dio, baina espreski aipatzen du KZ-ren 3.1 artikulua: Tributu arauak KZ-ren 3.1 artikuluan ezarritakoaren arabera interpretatuko dira. Beraz, interpretazio irizpidea bide:
1. Hitzez hitzeko esanahia
2. Testuingurua
3. Aurrekari historikoa eta lege egintzazkoa
4. Arauak aplikatu behar diren garaiko gizarte errealitatea
5. Arauaren espiritua eta ingurua
Tributu Lege Orokorraren 12.2 artikuluak dio, tributu araudiak bere arauetan erabilitako terminoa definitzen ez dituenean, termino horiek euren esangura juridiko, tekniko edo goikoan ulertuko dira kasuan kasu. Artikulu honek ez du lehentasunik ezartzen aipatutako irizpideen artean, interpretatzaileak kasu bakoitzean aukeratu behar du egokiena. 
Irizpide ohiko eta teknikoen artean arazoak sor daitezke, adibidez, Auzitegi Gorenak 1957.urtean ulertu zuen muskuiluak ez zeudela arrantza tributuaren menpe, izan ere, interpretazio teknikoa jarraituta adierazi zuen muskuiluak ez zirela arrainak baizik eta moluskoak. Aldiz, 3 urte beranduago ohiko interpretazioa jarraituta erabaki zuen moluskoak ere zergapetuta zeudela, izan ere, ohiko interpretazioaren arabera arrantzaren barne dagoelako harrapatzen den guztia.
2. KALIFIKAZIOA:
 Tributuen Lege Orokorraren 13.artikuluan dago araututa eta kalifikazioaren bitartez aztertzen da egoera zehatz bat sartzen den arauaren egitatezko kasu abstraktuan, adibidez, oinordetza eta dohaintzen gaineko zergak azaltzen du modu abstraktuan zer den dohaintza. Kalifikazioaren bidez administrazioak adierazten du negozio zehatz bat dohaintza bat den edo ez. Tributuaren Lege Organikoak honako hau dio 13.artikuluan: tributu obligazioak eskatuko dira egindako egitate, egintza edo negozioaren izaera juridikoaren arabera interesatuak erabilitako forma edo izendapena kontutan hartu gabe, bazter batera utziz kasu horren baliozkotasuna uki dezaketen akatsak. Administrazioa behartuta dago egitate, negozio edo egintzaren benetako izaera juridikoa bilatzera eta ez subjektuek egitate, egintza edo negozio horiei emandako izena edo forma. Honela ekidin nahi da tributu obligazioen sortzea partikularren esku geratzea, bestela hauek aski dute nahita negozio akastun bat egitea deuseztagarria dena , baina gero tribunaletan akziorik egikaritu gabe. Dena dela, egintza edo kontratua gero deuseztatzen bada, orduan subjektuak izango du eskubidea eskatzeko ordaindutako tributuaren truke. 
3. ANALOGIA:
Tributuen Lege Organikoaren 14.artikuluaren arabera, analogiaren bidez ezin gaindi daitezke egitate zergagarriaren salbuespenen eta gainerako onura eta pizgarri fiskalen muga hertsia. Doktrina zaharrak dio, analogia ezin dela aplikatu tributuen gai materialean, lege erreserbaren printzipioa aplikatzen delako. Legearen bidez bakarrik sortu daitezke tributuak edo eraendu bere oinarrizko osagaiak. Autore hauen ustez, analogiak suposatzen du arau berria sortzea eta hau bakarrik legegileak egin dezake eta ez aplikatzaileak. Horregatik, doktrina zaharrak bakarrik onartzen zuen analogia Tributu Zuzenbide Formalean (prozedura).
Gaur egun doktrina modernoak dio, analogiaren bidez ez dela zuzenbiderik sortzen. Gaur egungo doktrinak tesi hau jarraitzen du: Tributu Lege Orokorraren 14.artikuluak biltzen duen debekua hitzez hitz interpretatu behar da aspektu hauetan bakarrik ezin da erabili analogia:
1. Egitate zergagarria
2. Salbuespena
3. Gainerako onura eta pizagarri fiskala 
Tributu Lege Orokorraren 14.artikulua a contrario sensu interpretatu behar da, hau da, tributu Zuzenbidean, Zuzenbide Zibilean gertatzen den bezala, analogiaren erabilera orokorrean erabiltzen da.
4. TRIBUTU LEGE IRUZURRA:
a) Lege-maula: lege maularen bidez negozioen egintza bat burutzen da arau juridiko baten aurkako emaitza lortzeko. Emaitza hau lortzeko oinarritzat hartzen da beste helbururen bat duen arau bat. Tributuetan lege-maula erabiltzen da emaitza ekonomikoa hobetzeko. Beste helburuak dituzten negozioak aplikatzen dira arrazoi honekin arauek gutxiago kargatzen dutelako edota ez dutelako kargatzen. 

Adibidez, B-k A-ri etxe bat nahi dio erosi, etxe bat erosten duenak gauza higiezina delako, ondare eskualdaketaren zergaren %6 ordaindu behar du. Zerga hau ekiditeko, A eta B-k elkarte bat osatzen dute dirua eta etxearekin ondare bat osatuz. A-k etxea ematen du eta B-k honen balioa dirutan. Elkarteen eragiketen zerga tasa txikiagoa da, zehazki %1. Hori egin ostean, elkartea desegiten dute, baina A-k dirua lortzen du eta B-k etxea. Hau lege-maula kasu bat da elkarte osaketaren negozioak beste negozio baten helburua lortzeko erabiltzen delako, kasu honetan erosketa bat. Hau arrazoi batengatik egiten da, zerga gutxiago ordaintzeko. Arau estaltzailearen helburua da, elkarteen osaketa eta desegitea babeste, baina alderdiek beste helburu baterako erabiltzen dute, eskualdaketa bat egiteko eta honela zerga gutxiago ordaintzeko. Ondorioz, tributu lege-maularen ezaugarriak 3 dira:
· Subjektuak egintza edo negozio artifiziala egiten dute.
· Burututako ekintza edo negozioek benetako egitate zergagarriaren baino karga tasa txikiagoa dute.
· Egitate eta negozioen helburua da, tributu zorra ez ordaintzea edo gutxiago ordaintzea.

(15.1) Gaur egun lege-maula Tributuaren Lege Orokorraren 15.artikuluan arautzen da beste kontzeptu bat erabiliz: tributu arauaren aplikazioan sortutako gatazka. Tributu arauaren aplikazioan gatazka gertatzen da, egitate zergagarria sortzean erabat edo partzialki saihesten denean, edo tributu oinarria edo zorra gutxitu, ondoko bi inguruabarrak betetzen dituzten egintza edo negozioen bitartez murrizten denean:
· Banaka zein batera hartuta nabarmen agertzea izandako emaitza lortzeko guztiz artifiziosoa edo desegokia direla.
· Egintza edo negozio horien erabilerak ez ekartzea ondorio juridiko edo ekonomiko garrantzitsurik ez bada aurrezpen fiskala eta egintza edo negozio arrunt edo egokiekin lortuko ziren ondorioak badira.
(15.2) Aurreko puntuan araututako kasua gertatzen dela adierazteko lehendabizi batzorde batek aldeko txostena egin beharko du. 
(15.3) Artikulu honetan xedatutakoaren ondorioz, egiten diren likidazioetan tributua eskatzen da egintza edo negozio arrunt edo egokiei dagokien araua aplikatuz edota lortutako abantaila fiskala kenduz eta berandutza korrituak likidatzen dira, baina zehapenik ezarri gabe.
Laburbilduz, egintza edo negozioak modu nabarian artifiziosoa izan behar du A epigrafearen arabera, eta B epigrafearen arabera, egintza edo negozioak bakarrik egiten dira aurrezpen fiskalak lortzeko. Gatazka gertatu zela adierazten bada ekiditu nahi zen araua aplikatzen da eta lortu nahi ziren abantaila fiskalak kendu. Berandutze korrituak eskatzen dira, baina lege-maula gertatzeagatik bakarrik ez dira zehapenak ezartzen, zuzenean araua hausten ez delako. 
b) Antzeko figurak:

I. Tributu betebeharra ez betetzea: Egitate zergagarria egiten da eta horregatik, tributu obligazioa sortzen da, baina subjektuak ez du tributua ordaintzen. Lege-maulga formalki ez da egiten benetako egitate zergagarria modu formalean gutxiago ordaindu behar den beste egitate zergagarri bat egiten da.

II. Zergak aurkezteko aukera: Ordenamendu juridikoa babestutako kasu bat da, tributu obligatuak hartu dezakeen gutxien kargatuta dagoen aukera. Adibidez, enpresario batek bere kontura lan egiterakoan PFEZ ordaindu dezake eta hau zerga progresiboa da edo elkarte bat sortu dezake eta Elkarteen gaineko Zerga ordaindu dezake, azken hau zerga proportzionala delarik. Zergak aurkezteko aukera zilegiak dira.

III. Simulazioa: Tributuen Lege Orokorraren 16.artikulua simulazio erlatiboa arautzen du. Honetan itxurazko errealitate bat agertzen da, alderdiak duten barruko borondatearen ezberdina izango da. Bi negozio daude:
· Itxurazkoa kanpora begira egiten dena.
· Alderdiek benetan nahi dutena, gordeta gelditzen dena.

(16.1) Simulazio erlatiboa gordetzeko TLO-ren 16.artikuluak xedatzen du, simulazioaz egindako egintza edo negoziotan kargatutako egitate zergagarria alderdiek benetan egindako izango da. 

(16.2) Tributu administrazioa simulazioa gertatu dela adieraziko du likidazio egintza kalifikazio honek tributu ondorioak izango ditu bakarrik.

(16.3) Simulazioa egiteagatik gauzatzen den erregulazioan berandutza korrituak eskatuko dira eta horrela bada dagokion zehapena.

Lege-maulan negozioak edo egintzak ez dira gordetzen, simulazioetan gehienetan arau bat hausten da eta horregatik zehapena ezartzen da. Gainera, zenbateko batetik aurrera delitu fiskala izango da.

5. KONTSULTAK
a) Oinarria: (88-89.art.) Tributuen aplikazioan interesatuak direnek administrazioari kontsultak egiteko eskubidea dute. Kontsultak 3 oinarri ditu:
· EK 29.artikulua
· Zihurtasun juridikoa
· Administrazioaren irizpideak bateratzea

b) Subjektuak: (nork egiten ditu kontsultak?) normalean TLO-k tributu obligatua hitza erabiltzen du, kontsulten inguruan aldiz bakarrikan obligatua hitza erabiltzen du. Zerrenda zabala da, organo korporatiboak ere egin ahal dituztelako, adibidez, Kolegio Profesionalak, sindikatuak... Baina lege bereizketa bakarrik daukate arazoak kide guztien gain badago eragina.


c) Baldintzak: (nola egin behar dira kontsultak?) 
· Idatziz.
· Eskubideak egikaritzeko epea bukatu baino lehen.
· Aitorpena aurkeztu edo autolikidzioa egiteko epea bukatu baino lehen. 
· Beste tributu obligazioak betetzeko epea bukatu baino lehen. 
Honek suposatzen du kontsulta egin daitekeela egitate zergagarria egin ondoren aipatutako epe horiek amaitu baino lehen. (88)
d) Ondorioak: (kontsultaren administrazioak emandako erantzunak zer ondorio ditu?) kontsultaren erantzunak administrazioa lotzen du (89.1), beti ere ez bada legedia aldatzen edota jurisprudentzia, edota kontsultan agertutako inguruabarrak. Hala ere, ez dute lotzen administrazioa behin prozedura hasi edo errekurtsoa edota erreklamazioa jarrita emandako erantzuna (89.2). Arrazoia da kontsultaren bidez ziurtasun juridikoa nahi dela bilatu, hau da, zergadunak jakitea nola aplikatu arauak euren obligazioak bete baino lehen. Horregatik obligazioa badagoen edo ez erabakitzen ari denen ezin da kontsultarik egin. Kontsulta baten erantzuna aplikatzen da hirugarrenei, administrazioa lotzen du orokorrean. Horretarako, egitateak eta inguruabarrak berdinak izan behar dute (89.1.in fine). Kontsulta aurkeztean eta erantzutean ez ditu geldiarazten tributu obligazioak betearazteko epeak (89.3). 6 hilabeteko epean erantzun behar dio administrazioak kontsultari eta ez badu erantzuten horrek ez du suposatzen kontsultan adierazitako irizpideak onartzen direnik (88.6). 


8.ikasgaia: ERLAZIO JURIDIKO TRIBUTARIOA
1. TRIBUTU ERLAZIO JURIDIKOA, TRIBUTU OBLIGAZIOA
· 1.1 TRIBUTU ERLAZIO JURIDIKOA: TLO 17.1 artikuluak dio Tributuen erlazio juridikoa tributuen aplikazioagatik sortzen diren obligazio eta betebeharren, eskubide eta ahalmenen multzoa dela. 17.2 artikuluak adierazten du, tributu erlazio juridikotik obligatuarentzat eta administrazioarentzat obligazio material eta formalak eratorri daitezkeela, baita ere, zehapenen ezarpena obligazio horiek ez badira betetzen.  17.3. artikuluan azaltzen du, zein diren obligazio material eta formal horiek:

· Obligazio materialak: obligazio nagusiak dira, hau da, kuota ordaindu, konturako ordainketak, tributuaren ondorioz partikularren artean ezartzen direnak eta beste osagarriak. Partikularrek ere badituzten obligazioak.

· Obligazio formalak: TLO-ren 29.1 artikuluan bildutakoak, hau da, diruzko izaerarik izan gabe tributu obligatuei ezartzen direnak, adibidez, aitorpenak egin.
17.4 artikuluak dio, partikularren arteko ekintza edo hitzarmenek ezin dituztela tributu obligazioen osagarriak aldatu eta administrazioaren aurrean ez dutela eraginik izango, bakarrik ondorio pribatuak izango dituztela. 

Subjektu pasiboen eta beste tributu obligatuek bete beharreko obligazio materialak (17.3)
a. Obligazio nagusiak bete: kuota ordaindu.
b. Konturako ordainketak egin: 
· Zatikako ordainketak
· Atxikipenak
· Konturako sarrerak
c. Partikularren arteko obligazioak: subjektu pasiboa behartuta dago atxikipena jasatera, adibidez, PFEZ. Beste kasu batzuetan, subjektu pasiboak nahi eta nahiez egin behar dio jasanarazpena kontsumitzaileari.
d. Obligazio osagarriak, adibidez, berandutza korrituak, errekarguak...
Administrazioak bete beharreko obligazio materialak (17.2)
a. Itzulketak egiteko obligazioa: bi modutara agertzen da:
· Tributuen araudiaren ondorioz, itzulketak egiteko obligazioa. Sortzen da ordaindu beharreko kuota txikiagoa denean konturako ordainketen bitartez ordaindu zena baino.
· Zor ez ziren sarreren itzulketak. Egin behar ez zen sarreraren bat egi zenean edota gehiegi ordaindu zenean sortzen da.
b. Berme kostuak ordaintzea. Administrazioak ordaindu behar ditu eta errekurtso administratiboa irabazi zuenean subjektuak. Errekurtsoa jarrita egintzaren etendura lortzea erreza da, horretarako bankua abala edota beste neurriren bat eskatu behar du subjektuak eta honek kostu bat suposatzen du. Errekurtsoan Tributu Administrazioak arrazoia ematen badizu kostu hori ordaindu beharko dizu administrazioak.
c. Tributu obligatuak bete beharreko obligazio formalak. TLO 29.1, aitorpenak egin, kontabilitatea eraman...
d. Administrazioak bete beharreko obligazio formalak (27.1). Administrazioa behartuta dago espreski erabaki eta jakinaraztera, prozedura bultzatzera...
e. Tributu kredituaren zehaezintasuna (indisponibilidad). Administrazioak bere kredituen gain ezin du errenuntziarik egin, ezta bere kreditua hirugarren bati eman eta ezta ere, subjektu pasiboaren egoera aldatu. Honen arrazoia da, administrazioak interes publikoa babesten duela.
Ogasuna eta zergadunaren artean erlazio bat sortzen da eta erlazio juridiko horrek suposatzen du zenbait obligazio eta eskubideak sortzen direla. Obligazio horien artean zergak ordaintzea, deklaratzea... daude. Deklaratzeari dagokionez, obligazio formala litzateke eta zergak ordaintzea obligazio materiala. Bestalde, obligazio materiala ez den guztia (hau da, ordaintzea ez den guztia) obligazio formala izango da. Adibidez, faktura ematea jatetxe batean obligazio formala litzateke. Obligazio formalak betetzen ez badira urrapen bat burutzen da, ogasunak zehapen bat ezarri dezakeelako. Izan ere, betebeharrak bete ezean isuna dakar. Gainera, ez deklaratzearen aurkako isunak batzuetan oso altuak izaten dira.





GIPUZKOAKO FORU ARAU OROKORRA
Zergak zertarako? Gastu publikoei aurre egiteko. Estatuak zerbitzu batzuk eskaintzen ditu eta horiek zergetatik ordaintzen ditu. Baina diru hori ezin du edozein modutara eskatu, herritarrok eskubide eta obligazio batzuk ditugu. Gipuzkoako kasuan, eskubide eta obligazio horiek Gipuzkoako Foru Arau Orokorrean jasotzen dira. 
Gipuzkoak eskumena duen edo ez jakiteko zergak  ezarri eta jasotzeko Kontzertu Ekonomikoan begiratu beharko da. Bertan jasotzen da, EAE-k norainoko eskumena duen zergak arautzeko eta horretarako dago Gipuzkoako Foru Arau Orokorra, probintzia bakoitzak berea du eta ia berdinak dira. Hala eta guztiz ere, gure gainetik Europa dago, baina baita Estatuak ere. Izan ere, estatuak dauka beste estatuekin tributu arauen inguruan sinatutako akordioak bete behar ditugu eta horiek sinatzeko eskumena estatuak du eta hitzarmen hauek ere gure gainetik daude:
Zergapetze bikoitzari dagokionez, ezin da bi aldiz zergapetu pertsona berari gauza berarengatik. Horretarako, estatuek beste estatuekin konbenioak egiten dituzte. Adibidez, Joseba Gipuzkoan bizi da eta bertan du bere egoitza, baina Estatu Batuetan etxe bat alokatzen du. Bi aldiz zergapetua ez izateko eta sinatzen diren akordioengatik, Josebak toki batean soilik ordainduko du eta konbenio bakoitzak esango  digu zein estatuk duen lehentasuna.
Konstituzioa ere gure gainetik dago, printzipio nagusiak jasotzen ditu eta gaur egun kasu asko Konstituzioarekin irabazten dira nahiz eta hemengo legea erabili. Adibidez, errugabetasun printzipioari dagokionez (KE 24), zehapenak edo isunak ezin dira ezarri frogatu gabe eta hori errespetatu beharra dago. Eskubideez gain, errespetatu beharreko obligazioak ere ezartzen ditu, hala nola, zergak ordaintzeko obligazioa.
Betalde, tributuak 3 eratakoak dira:
· Tasak: adibidez, taberna bat dugu eta udaran terrazan mahaiak jarri nahi ditugu, baina lur hori publikoa da udalarena eta erabilera pribatua emateko, kopuru bat ordaindu beharko dugu, tasak alegia. 
· Zergak: ahalmen ekonomiko bat dugulako ordaintzen dugu
· Kontribuzio bereziak: administrazio baten jarduera bat dago eta jarduera hori dela eta gure jabetza baten balioa handitu egiten da. Adibidez, bizi garen kalean ez dagoela argindarrik, ondorioz, gure etxearen balioa ez da oso altua izango, baina udalak argiz hornitzen badu kalea, udalak kontribuzio berezia eska dezake.
* Tasak eta kontribuzio bereziak administrazioak egiten duen zerbaitengatik sortzen dira. Zergak aldiz, ahalmen ekonomiko bat dugulako ordaintzen dugu, baina ez dugu loturarik ordaintzen guk egiten dugun kontribuzioaren eta kontribuzio horrekin egiten denaren artean, adibidez, errepide bat egitean ez dute jartzen errepidearen metro karratu hau Aitorren zergengatik egin dela eta horko hori Amaiaren zergengatik.
Gipuzkoan Batzar Nagusiak ematen ditu arauak eta Diputazioak Foru Dekretuak. Batzuetan, arauetan jaso beharreko gai bat erregelamenduetan jasotzen da eta hori ezin da egin. Garrantzitsua da Foru Araua ongi menperatzea, kasu asko irabazten dira arau horren bidez batez ere, prozedura eta formaren inguruan. Beti begiratu behar da, Foru Arauaren erreserbari. Horrek esan nahi du zenbait figuran Foru Arau batean egon behar duela araututa. Baina hori ez da beti betetzen eta garapena erregelamendu bidez egiten da, ondo garatuta badago ez da ezer gertatzen, baina gaizki garatuta egonez gero kasua irabazten da.
